
Shri Bhaktisamvardhana Shatakam

ஶ்ரீப⁴க்திஸம்வர்த⁴நஶதகம்

பூர்வபா⁴க:³

ஜாதம் ஜாதம் க²லு ஜக³த³ஹோ சித்ரமேதத் ஸமஸ்தம்
க்ஷீணம்க்ஷீணம் முஹுரபி பராத்³ரு’ஶ்யதே யத்ப்ரபா⁴வாத் । (ம்ரு’ஶ்யதே)
தஸ்மை ஸாக்ஷாத் ஸ்வரஸபரமாநந்த³வீசீமயாய
ப்³ரஹ்மாக்²யாய த்ரிபு⁴வநபதே தே³வ துப்⁴யம் நமோऽஸ்து ॥ 1॥ (ப்³ரஹ்மண்யாய)

ஜீவாத்மா யத்³ப்⁴ரமதி ப³ஹுஶோऽப்யத்ர ஸம்ஸாரசக்ரே
தத்த்வந்மாயாவிலஸிதமத: ப்ராஞ்ஜலி: ப்ரார்த²யேऽஹம் ।

மாமாநாஹம் ஜக³தி ப⁴க³வந் ஜந்ம ஸம்பத்³யதே சேத் (மாயாத்³யீநம் ஜக³தி)
கர்மாப்⁴யர்ஹம் ப⁴வது ப⁴வநாதீ⁴ஶ மாநுஷ்யமேவ ॥ 2॥

சாதுர்வர்ண்யப்ரப்⁴ரு’திவிபி⁴தா³முத்³ரிதே மாநுஷம் சேத் ।
ப்³ரஹ்மண்யாய ஸ்ப்ரு’ஹயதி ஜக³ந்நாத² நித்யம் ஜநோऽயம் ।

தத்ராகுர்வந்நம்ரு’தமஶுப⁴ம் கர்ம குர்வந்நகாமம்
ப⁴க்தோ பூ⁴யாத்³ப⁴வது ப⁴க³வந் மார்க³யந் முக்திமார்க³ம் ॥ 3॥

ப³ந்த:⁴ கர்மண்யத² ப³ஹுவிதே⁴ ஸ்த்ரீகு³ஹாயாம் ப்ரவிஷ்ட:

பும்ஸோ ரேத:கணஶப³லிதே ஶோணிதே வர்தமாந: ।
விட்பங்கோத்தை:² க்ரு’மிபி⁴ரபி⁴த: தாடி³த: பீடி³தாத்மா

யாவத் ஸீதா³ம்யவஶமரவிந்தா³க்ஷ தாவத் ப்ரஸீத³ ॥ 4॥
க்ஷாரைருஷ்ணைரபி ச கடுபி⁴ர்மாதுராஹாரஜாதை:
உத்³யத்³பா³தோ⁴ ஜட²ரகுஹரே ஸங்குசத்ஸங்குலாங்க:³ ।

ஶ்வாஸோச்சா²ஸேஷ்வஹமதிதராம் க்லேஶஶாலீ யதா³ஸ்யாம்
கோ³விந்த³ த்வம் ப்ரஶமய ததா³ ப⁴க்திபா⁴ஜோ மமார்திம் ॥ 5॥

ப்ராசீநாநாமநுஶயவதோ ஜந்மநாம் கர்மணாம் ச-
ஸ்மாரம் ஸ்மாரம் மநஸி ஸஹஸா லப்³த⁴போ³தோ⁴த³யஸ்ய ।

க³ர்பா⁴கா³ரே ருதி⁴ரக்ரு’மிவிண்மூத்ரபூர்ணே ஸ்தி²தஸ்ய

1



ஶ்ரீப⁴க்திஸம்வர்த⁴நஶதகம்

ப்ராது³ர்பூ⁴யாந்மது⁴விமத²ந த்வத்ஸ்வரூபஸ்ம்ரு’திர்மே ॥ 6॥
மத்⁴யேக³ர்பா⁴ஶயமத இதோ ப்⁴ராந்திமாந் வர்தமாநோ

மாஸி ப்ராப்தே தத³நு த³ஶமே பூர்யமாணாகி²லாங்க:³ ।
வ்யாஸேதே⁴ந வ்யதி²தஹ்ரு’த³யோ ரக்தஜம்பா³லஸிக்தோ

வைகுண்ட² த்வாம் ஜநநஸமயப்ராப்தகே²த:³ஸ்மராணி ॥ 7॥
பூ⁴யோ பூ⁴ய: ப்ரஸ்ரு’மரகடோ²ராமநஸ்யார்தி³தாயா-
மாக்ரந்த்³ரந்த்யாம் ப்ரஸவஸமயே ஸ்ரஸ்தகா³த்ர்யாம் ஜநந்யாம் ।

யந்த்ரச்சி²த்³ராத் ஸபதி³ விவ்ரு’தாத்³து:³க²த:ஸூதிவாதை-
ர்நீதிம் ஜாதம் பு⁴வி நிபதிதம் பாஹி மாமார்தப³ந்தோ⁴ ॥ 8॥

அத்³பி: ⁴ ப்ரக்ஷாலிதவபுரபி ஸ்வச்ச²தாம் நோபக³ச்ச²ந்-
மாது:ஸ்தந்யம் க³லிதமுபஜாதார்திராஸ்வாத்³ய ஸத்³ய: ।

அஸ்வாதந்த்ர்யாத³தி⁴கவிமநாஶ்சேஷ்டிதேஷ்வப்ரவீண:

ப்ராப்தோ மோஹம் முஹுரஹமஹோ ரக்ஷணீயோऽஸ்மி விஷ்ணோ ॥ 9॥
ஶீதோஷ்ணாப்⁴யாம் ப்ரப³லமருதா க்ஷுத்த்ரு’டா³ர்திப்ரஸக்த்யா-
யூகாத³ம்ஶப்ரப்⁴ரு’திபி⁴ரபி ப்ரத்யஹம் பா³த்⁴யமாந: ।

ஆத்மோத்ஸ்ரு’ஷ்டைரவிஷஹஶக்ரு’ந்மூத்ரபங்கைஶ்ச லிப்த:
ஸாக்ரந்தோ³ऽஹம் தவ முரரிபோ பா³லக: பாலநீய: ॥ 10॥

த³ந்தோத்பத்தே: ப்ரத²மமம்ரு’து³ ப்ராயமாஹாரஜாதம்
போ⁴க்தும் வாச்ச²ந்நநிபுணதயா தூ³யமாநோ நிகாமம் ।

யாவத் க்ரந்தா³ம்யஹமதிதராம் தீ³நதீ³ந:க்ஷுதா⁴ர்த:
தாவத்³தே³வ ப்ரஸரது மயி க்ஷிப்ரமேக: கடாக்ஷ: ॥ 11॥

உத்திஷ்டா²ஸு: கத²மபி ஸமுத்தா²பிதோ பா³லவர்கை:³
மந்த³ம் மந்த³ம் கிமபி சரணந்யாஸமாகாங்க்ஷமாண: ।

நாலம்பூ⁴ஷ்ணுர்ஜ²டிதி பதிதம் நிஷ்டு²ரே பூ⁴மிப்ரு’ஷ்டே²

யாவந்முஹ்யாம்யஜித ப⁴வதா ரக்ஷணீயோऽஸ்மி தாவத் ॥ 12॥
க்ரீடா³லௌல்யாத்³கு³ருபி⁴ரஸக்ரு’த் ப்ரேரித: க்ரூரவாக்³பி: ⁴ ।

வித்³யாப்⁴யாஸே ப்ரசகிதமநா ஹந்த ஶோசாமி யாவத் ।
யாவத்³தூ³யே த³ஶநபதநை: கர்ணவேதே⁴ந சாஹம்

தாவத் பீதாம்ப³ர தவ க்ரு’பாலோக ஏவாவலம்ப:³ ॥ 13॥

ஸஸ்நேஹாப்⁴யாம் பரவஶதயா புஷ்யமாண: பித்ரு’ப்⁴யாம்
க்ரீடா³லௌல்யப்ரதி²தப³ஹுசாபல்யமுல்லங்க⁴ய பா³ல்யம் ।

த்³வைதீயீகம் புநரத² வய: ப்ராப்நுவந் த்³ரு’ப்தசித்தோ
லக்ஷ்மீஜாநே தவ பத³யுக³ம் விஸ்மரந் மாஸ்ம பூ⁴வம் ॥ 14॥

த⁴ர்மாசாரம் தி³நமநுபரித்யஜ்ய வித்⁴வஸ்தலஜ்ஜ:

பாபாந்யாபாத³யிதுமுதி³தௌத்³த⁴த்யமுத்³யோக³ஶாலீ ।
அர்தா²பத்யப்ரியஸுதகலத்ராதி³ஸக்தாஶயோऽஹம்

க³ர்ஹாப்⁴யர்த:ஸத³ஸி விது³ஷாம் மா ப⁴வேயம் முராரே ॥ 15॥
ஆஶாபாஶைர்நிக³லிதமஹந்தாக்³ரஹக்³ராஹக்ரு’த்த

ஸ்வஸ்தா²வஸ்தா²பரிசயமநுஷ்டா²நநிஷ்டா²விஹீநம் ।
த்³ரு’ப்தம் சித்தம் மம குரு தமோதா⁴ம காமபி⁴தப்தம்

மா மா மக்³நம் நரகமத²ந ஸ்த்ரீவிஷாப்³தௌ⁴ த³யாப்³தே⁴ ॥ 16॥
த்யக்த்வா தை⁴ர்யம் வ்யபக³தபரீபாகமுச்சைர்விபாகம்

முக்த்வா ஹித்வா ஸபதி³ ச க்ரு’பாம் வாக்படுத்வம் ச க்ரு’த்வா ।
க்ரோதோ⁴த்³வ்ரு’த்தம் ப⁴வதி யதி³ மே த்⁴வஸ்ததத்த்வப்ரபோ³த⁴ம்

சித்தம் சக்ராயுத⁴ தவ பத³ஸ்தா²ஸ்நு கர்தவ்யமேவ ॥ 17॥
தே³ஹே மாம்ஸக்ஷத ஜப⁴ரிதே ரூபவத்தாபி⁴மாநாத்

கஞ்சித் காலம் வபுஷி மிலிதோ யௌவநஸ்யோத³யாச்ச ।
ஐஶ்வர்யாத³ப்யஹஹ ஸஹஸா நஶ்வரராத்³விஶ்வமூர்தே

சித்தம் மத்தம் ப்ரசலதி யதி³ த்வாம்ரு’தே கா க³திர்மே ॥ 18॥
வித்³யாவத்த்வம் த்³ரவிணகு³ருதா புத்ரமித்ராதி³ஸௌக்²யம்

கஸ்யாபி ஸ்யாத்³யதி³ஸவயஸ: ப்ராயஶோ ஜாயமாந: ।
அந்த:ஸந்தாபக்ரு’த³விரதம் மத்ஸரோ து:³ஸஹாத்மா

மா மா நாத² ப்ரஸப⁴மப⁴வம் ப்ரஶ்ர யஸ்யாபநேதா ॥ 19॥
யஸ்மிந் கஸ்மிந்நபி லகு⁴தரே கார்யவஸ்துந்யவஸ்தா²ம்

காலம் தே³ஶம் புநரக³ணயந் த்³ரவ்யஜாதம் த்யஜாமி ।
யஸ்மாத்க்ஷோபா⁴த் ஸமுசிதமபாஸ்யாமி த⁴ர்மம் ச தஸ்மாத்

சேதோ ட³ம்பா⁴த்³விரமது மமேத்யத்³ய யாசே ஹரே த்வாம் ॥ 20॥
கஞ்சித்³ த்³த³ஷ்ட்வா ஸபதி³ விபதே³ ப⁴ர்த்ஸயே தத்ஸமக்ஷம்

வேகா³த்³தா⁴வாமி ச பதி² ஜலே நிஷ்பதாம்யுத்பதாமி ।

கிஞ்சாஹேதோர்முஹுரபி ஹஸாம்யுச்சகைர்யத்ப்ரபா⁴வாத்
த³ர்ப: ஸோऽயம் ந ப⁴வது மம த்வத்ப்ரஸாதா³ந்முகுந்த³ ॥ 21॥

மாதுர்வாக்யம் பிதுரபி நிராக்ரு’த்ய நித்யம் கு³ரூணா-

மாஜ்ஞாமுல்லங்க⁴ய ச கு³ருதராந்நாதிபி³ப்⁴யந்மஹத்³ப⁴ய: ।
அப்⁴யஸ்யந்நப்யவிநயமஹோ ஸ்த்ரைண ஏவ ப்ரவ்ரு’த்தோ

நாம த்வாமப்யபரிக³ணயந் மா தி³நாந்யேஷ நைஷம் ॥ 22॥
ப³த்³தோ⁴த்ஸாஹ: ப்ரதிமுஹுரஸத்கர்மணே த⁴ர்மதா³ராந்

தூ³ராத்த்யக்த்வா ரஹஸி பரதா³ரை:ஸமம் ரந்துகாம: ।
நிந்த்³யாகாரோऽப்யதிஜட³மதி:ஸுந்த³ரம்மந்ய ஏவ

ஸ்வேச்சா²காரீ மத³நவிவஶோ மா ப⁴வம் தே³வதே³வ ॥ 23॥
வாமாம் வாமாம் குடிலஹ்ரு’த³யாம் காமமாத்மந்யகாமா-
மாக்³ரு’ஹ்ணாந: ப்ரணயசபல: காமதப்தாந்தராத்மா ।

தத்தாத்³த³க்³பி: ⁴ கபடசரிதைர்வஞ்ச்யமாநஸ்தயாஹம்
யோஷித்க்ரீடா³கபிரிதி விபோ⁴ மாபஹாஸ்யேய ஸத்³பி:⁴ ॥ 24॥

ஸ்த்ரீப்⁴யோ த³த்த்வா ஸகலமசிராத் ஸ்வாபதேயம் ஸ்வகீயம்
தா³ரித்³ரைக:ஸ்வயமநுதி³நம் ஜாட்³யவாந் பீட்³யமாந: ।

அந்யாயேந த்³ருதமத² பரத்³ரவ்யமப்யாஜிஹீர்ஷு-
ர்மைவ ஶ்ரீவல்லப⁴ து³ரிதமித்யார்ஜிதம் ப்ராஜ்யகீர்தே ॥ 25॥

மோஹேநோபப்லுதமதிரதிக்ரம்ய தாருண்யமுத்³ராம்
பாபம் குர்வந் விஷமவிஷயாக்ரு’ஷ்டசித்த: ப்ரமத்த: ।

ஆதி⁴வ்யாதி⁴ப்ரப்⁴ரு’திபி⁴ரபி ப்ரத்யஹம் பா³த்⁴யமாந:
கர்ணாப்⁴யார்ணாகலிதவலித: த்வாம் விபோ⁴ பா⁴வயாநி ॥ 26॥

க்ஷுத்ப்ரக்ஷீணம் நிஜமவாதீ⁴ர்பி³ப்⁴ரதே³க:குஸும்ப³ம்
நைஷ்ணிஞ்சந்யாத்தமநபி⁴லஷந் மித்ரவர்கா³த³விந்த³ந் । (நைஷ்கிஞ்சந்யாத்)
கர்மாதீ⁴நே வபுஷி ஜரஸா ஜர்ஜரே லஜ்ஜமாந:
ஸத்ஸம்ர்கே³ ப⁴வதி ப⁴க³வந் ப⁴க்தசித்தோ ப⁴வாநி ॥ 27॥
அஸ்வாதந்த்ர்யாத் பரமநிபுண: க்லேஶலேஶாஸஹிஷ்ணு:

புத்ரைர்தா³ரை:ஸததருதி³தை: ஸேர்ஷ்யமாபா⁴ஷ்யமாண: ।
ஶய்யாபர்யாகுலமதி⁴ஶயாரோஹமுத்³வ்ரு’த்தலக்ஷ்மா

யாவத்³தூ³யே முரமத²ந தே நாம தாவத் ஸ்மராணி ॥ 28॥

காஸஶ்வாஸப்ரஸரவிது⁴ரேऽஜீர்ணதாபூர்ணகா³த்ரே
நேத்ரஶ்ரோத்ரப்ரப்⁴ரு’திகரணக்³ராமஶக்த்யா வியுக்தே ।

அஸ்பஷ்டாபி⁴ர்வத³தி விக்ரு’தம் வாக்³பி⁴ருத்³பூ⁴தபஶ்சா-
த்தாபே ஜாதே மயி ஸகருணம் வீக்ஷ்யதாம் தார்க்ஷ்யகேதோ ॥ 29॥

அந்யேநோத்தா²பிதமக்ரு’பயா ஶாயிதம் ஜீர்ணதல்பே
லலாஜாலம் வத³நகுஹராத்³ப்⁴ரஷ்டத³ந்தாத்³வமந்தம் ।

கஷ்டம் த³ஷ்டம் வபுஷி மஶகைர்மத்குணைர்மக்ஷிகாபி⁴-
ர்முஹ்யந்தம் மாமஜித க்ரு’பயா பாஹி பாஹீதி பாஹி ॥ 30॥

க்ஷுத்க்ஷாமத்வாத்³ப்⁴ரு’ஶதரமஹோ து³ர்ப³லை: புத்ரதா³ரை:
கஷ்டாவஸ்தா²மஹமுபக³தோऽநாஸ்த²யா ரக்ஷ்யமாண: ।

ஶூந்யாகா³ரேऽப்யபக³தஸுஹ்ரு’த்³பு⁴மிமாவேஷ்டமாநோ
து:³கா²யிஷ்யே யதி³ ப³த ஜரந்மாத⁴வ த்வம் ப்ரஸீத³ ॥ 31॥

து³ஷ்கர்மாணி ப்ரப³லதமஸா ஜந்மநோபார்ஜிதாநி
ஸ்மாரம் ஸ்மாரம் நிரயபதநம் ஶஶ்வது³த்ப்ரேக்ஷமாண: ।

ம்ரு’த்யோர்பி³ப்⁴யந்நபி ஜரட²தாம் நி:ஸஹோ மர்துமிச்சு:²
த்வந்நாமோச்சாரணமக³ணயந்நேவ மாநாத²பூ⁴வம் ॥ 32॥

ஶய்யாப்ராந்தே ஸததமவித³ந்நேவ மோமூத்ர்யமாணோ
முக்த்வா பு⁴க்த்வா ப³ஹுமலமநிர்வ்ரு’த்தஶௌச: ஶயாந: ।

ஶ்வாஸாயாஸவ்யஸநபரிபூர்ணார்திராஸந்நம்ரு’த்யு:
த்ராதவ்யோऽஹம் தவ விபவத³ஸ்தா²ம் க³த: ஶார்ங்க⁴பாணே ॥ 33॥

அத்யாஸந்நா ப³ஹும்ரு’திரமுஷ்யேதி ஶ‍்ரு’ண்வந் ஜநாநாம்
வாசம் கோ⁴ ரைர்கு⁴ருகு⁴ருரவை: க்லிஷ்டகண்ட:² கபே²ந ।

க்ஷுப்⁴யத்ப்ராண: ஶ்வஸிதரப⁴ஸோத்³தூ⁴தமர்மாஸ்தி²ப³ந்த:⁴
ஸோऽஹம் விஷ்ணோ ஜய ஜய முகுந்தே³தி வாணீம் ப்³ரவாணி ॥ 34॥

ஜஞ்ஜா²வாதே சலதி திமிரே வர்த⁴மாநே கடோ²ரே
மேகே⁴ऽப்யுச்சை:ஸ்தநதி ஸஹஸா காந்தி³ஶீகே ஜநௌதே⁴ ।

த்³யாவாபூ⁴ம்யோர்விததவபுஷ: ப்ரேதராஜஸ்ய தூ³தாந்
பஶ்யந்தம் மாம் பரமக்ரு’பண ரக்ஷ பங்கேருஹாக்ஷ ॥ 35॥

வ்ரு’த்தாகாரப்ரசலநயநோ த்⁴வாந்தரௌத்³ராநலாநி

வ்யாதீ³ர்ணாநி ப்⁴ருகுடிவிகடாந்யுக்³ரத³ம்ஷ்ட்ரோத்³ப⁴டாநி ।
த்³ரு’ஷ்ட்வா த்³ரு’ஷ்ட்வா யமப⁴டமுகா²ந்யாஶு ஸந்த்ரஸ்யதோ மே

நாத² த்ராதா ப⁴வ ம்ரு’தித³ஶாஸங்கடே பங்கஜாக்ஷ ॥ 36॥
சக்ரஶ்வாஸப்⁴ரமிதவபுஷம் மூத்ரமப்யுத்ஸ்ரு’ஜந்தம்

நேத்ரோந்மேஷம் வித³த⁴தமகாண்டே³ ச பே²நாயமாநம் ।
ஆலோக்யாலோக்ய ச யமப⁴டாநந்தரா வேபமாநம்

ப்ராணாபாயவ்யஸநஸமயே ரக்ஷ மாம் சக்ரபாணே ॥ 37॥
க்ஷுத்³ரே ஸத்³யஸ்தமகஸஹிதே ப்³ரஹ்மவ்ரு’த்தாவஸாநே

ஶ்வாஸோச்சி²ந்நே மஹதி ச சலத்யூர்த்⁴வமூர்தா⁴பி⁴தா⁴நே ।
தே³ஹாத்³ தே³ஹி மம விக⁴டதே யாவதா³ஸாத்³ய தாவத்

ஸாக்ஷாத்³பூ⁴யாஸ்த்வமிதி ப⁴க³வந் ப்ரார்த²யே தீர்த²பாத³ ॥ 38॥
மர்மஸ்தா²நாம் ப்ரக்ரு’திகடி²நே லோட²தாமஸ்தி²கூடே

ஸ்வஸ்தா²நேப்⁴ய: க்ரு’தத்³ரு’ட⁴தராகா⁴தமுத்³கா⁴டிதாநாம் ।
மத்ப்ராணாநாம் வித³த⁴தி யதா³ யாதநாதே³ஹயோக³ம்

ம்ரு’த்யோர்தூ³தா: ஶிவ ஶிவ ததா³ பாஹி மாம் பத்³மநாப⁴ ॥ 39॥
ஹுங்குர்வத்³பி: ⁴ ஶ்ரவணபருஷம் முத்³க³ரைஸ்தாட்³யமாந:
பாஶை: பஶ்சாத்க்ரு’தபு⁴ஜயுக³ம் கா³ட⁴மாப³த்³த⁴கா³த்ர: ।

துஷ்டை: க்ரு’ஷ்ட: பித்ரு’பதிப⁴டை: கண்டகைநீர்யமாந:
த்ராதவ்யோऽஸ்மி ப்ரசுரகருணாவாஸ தே வாஸுதே³வ ॥ 40॥

சா²யாஹீநே விஷமிதபதே² வீததோயப்ரஸங்கே³
ஸந்தப்தாபி⁴ர்ப்⁴ரு’ஶமத இதோ வாலுகாபி⁴ஶ்ச பூர்ணே ।

யாவந்நீயே விக³தகருணை: ஶ்ராத்³த⁴தே³வஸ்ய தூ³தை:
தாவத்³ப⁴க்தாப⁴யத³ ப⁴க³வந்நுத்தமஶ்லோக பாஹி ॥ 41॥

து³ர்மார்கா³யா மருமயபு⁴வோ யோஜநாநாம் ஸஹஸ்ரம்
வேகா³ந்நீத: ப்ரஹரணவரை: கிங்கரைரங்குஶேந ।

ஆஜ்ஞாம் ஶ்ரோதும் தத³நு புரதோ த³ர்ஶிதோ த³ண்ட³பாணே:

ஸந்த்ரஸ்தோऽஹம் மநஸி த³யநீயோऽஸ்மி லக்ஷ்மீபதே தே ॥ 42॥
ஆஹூயாக்³ரே ஸ்வயமத² யமோ லேக²கம் சித்ரகு³ப்தம்

பாபாந்யாகர்ண்ய ச மம ததா³ஹந்த தேநோதி³தாநி ।
யாவத்பாபீ சிரதரமயம் த³ண்ட்³யதாமித்யகாண்டே³

ரோஷாதா³ஜ்ஞாபயதி ச ஜக³ந்நாத² ரக்ஷ்யோऽஸ்மி தாவத் ॥ 43॥
தாமிஸ்ராக்²யே மஹதி நரகே ரௌரவேऽப்யந்த⁴கூபே

பூயஸ்ரோதஸ்யஸக்ரு’த³ஸிபத்ராடவீநாமதே⁴யே ।
லாலாப⁴க்ஷ்யேऽப்யத² ப³ஹுவிதே⁴ கஷ்டமந்யத்ர யாவத்

பாத்யே தாவத் பரமபுருஷ த்வம் ப்ரஸீத³ ப்ரஸீத³ ॥ 44॥
இஷ்டாபூர்திப்ரப்⁴ரு’திஸுக்ரு’தாபாத³நாத் ஸ்வர்க³ஸௌக்²யம்

கஞ்சித்காலம் புநரநுப⁴விஷ்யாமி யத்³யப்யுதா³ரம் ।
ந ஶ்ரத்³தே⁴யம் ந ச க²லு ததா²ப்யேதத³ஸ்யாவஸாநே

யஜ்ஜந்ம ஸ்யாத் புநரிதி விபோ⁴ முக்திகாமோம் ப⁴வாநி ॥ 45॥
க³ந்த⁴ர்வா யே துரக³வத³நா யே ச வித்³யாத⁴ரா யே-
ஸித்³தா: ⁴ ஸாத்⁴யா அபி ப³ஹுவிதா⁴ யே ச யே வா ரணாஶ்ச । (சாரணாஶ்ச)

யே கேऽப்யந்யே தி³ஶி தி³ஶி நபோ⁴வர்த்மநா ஸஞ்சரந்தே
தேஷாம் ஸ்தா²நே ந ஹி மம ரதிர்நாத² நித்யேதரத்வாத் ॥ 46॥

இந்த்³ரோ வஹ்நி: பித்ரு’பதிரதோ² யாதுதா⁴ந: ப்ரதா⁴ந-
ஸ்தோயாநாம் ச ப்ரபு⁴ரத² மருத் கிந்நரேஶோ மஹேஶ: ।

இத்யஷ்டௌ யே தி³வமதி⁴வஸந்த்யேகஶோ லோகபாலா-
ஸ்தேப்⁴யோ மே ந ஸ்ப்ரு’ஹயதி ஹ்ரு’ஷீகேஶ மோக்ஷேச்சு²ராத்மா ॥ 47॥

பூர்ணை: புண்யைரத² ச து³ரிதைர்பூ⁴ரிபி: ⁴ ஸௌக்²யது:³கா²-
ந்யேகைகஸ்மாத³நுப⁴வதி யஜ்ஜீவநாமாயமாத்மா ।

தஸ்மாதி³ச்சா²ம்யுபஶமவிதா⁴நேந நைஷ்கர்ம்யஸித்³தி: ⁴
யஸ்மாத் ஸித்⁴யேத் பரமமம்ரு’தம் தே³வ கைவல்யநாத² ॥ 48॥

அஷ்டாங்க³ஸ்ய ஸ்வயமிஹ ஸமாரப்⁴ய யோக³ஸ்ய யோக்³யா-
ஸத்யஸ்யாத² ப்ரகடிதப²லாந்யாஶு கர்மாண்யமூநி । (ந்யப்⁴யஸ்யாத²)

மோக்ஷப்ராப்த்யை ஸ்ப்ரு’ஹயதி மநோ விஸ்ம்ரு’தாஶேஷஸங்க³-
ஸ்த்வத்பாத³ப்³ஜஸ்ம்ரு’திமநுப⁴வாம்யேவ லக்ஷ்மீநிவாஸ ॥ 49॥

த்வத்கம் த்⁴யாயந் மநஸி ஸகலம் நிஷ்கலம் ச ஸ்வரூபம்
ஸர்வாத்மத்வம் த்வயி ச கலயந் பூர்ணப⁴க்திப்ரபஞ்ச: ।

நாமாந்யுச்சார்ய ச ப³ஹுவிதா⁴ந்யஸ்ய சிந்தாவிஹீந:-
கைவல்யார்தீ² தவ பரமஹம் தே³வ தா³ஸோ ப⁴வாமி ॥ 50॥

bhaktisaMvardhanashatakam.pdf 7



ஶ்ரீப⁴க்திஸம்வர்த⁴நஶதகம்

॥ இதி ப⁴க்திஸம்வர்த⁴நஶதகே பூர்வபா⁴க:³ஸம்பூர்ண: ॥

உத்தரபா⁴க:³

ஜாத:ஸத்யவ்ரதநுந்ரு’பதேரஞ்ஜலௌ வர்த⁴மாந: (நரபதே)
கல்பாம்போ⁴தௌ⁴ விததஸலிலே க்ல்ரு’ப்தகேலீப்ரசார: ।

தஸ்மை ராஜ்ஞே ஹிதமுபதி³ஶந் வேத³மப்யாத³தா³நோ
மாயாமத்ஸ்யஸ்த்வமிஹ மநஸி ஸ்மர்யஸே விஶ்வநாத² ॥ 51॥

பீயூஷார்த²ம் தி³விஷத³ஸுரைரந்பு³தௌ⁴ மத்⁴யமாநே
மந்தா²த்³ரௌ ச க்ஷுபி⁴தஸலிலம் யாதி பாதாலமூலம் ।

ஆதா³யைநம் விபுலிமப்⁴ரு’தா கர்பரேணோத்³த⁴ரந்தம்
சித்தேந த்வாமஜிதகுஹநாகச்ச²பம் சிந்தயாமி ॥ 52॥

பாராவாரே ப்ரலயவிததே சஞ்சதூ³ர்மிப்ரபஞ்சே
மக்³நாம் ப்ரு’த்²வீமநிப்⁴ரு’தப்⁴ரு’தௌத்³த⁴த்யமுத்³த⁴ர்துகாம: ।

மங்க்ஷுர்மக்³ந:குடிலஶிக²யா த³ம்ஷ்ட்ரயா தாம் த³தா⁴ந:
க்ரீடா³க்ரோட:³ கமலநயந த்வம் மயா சிந்த்யஸேऽந்த: ॥ 53॥

ப்ரஹ்லாத³ஸ்ய ஸ்வபத³யுக³ளீத³த்தசித்தஸ்ய ஹத்யை
ஸந்நத்³த⁴ஸ்ய த்ரிபு⁴வநரிபோர்தை³த்யப⁴ர்துர்நிஹந்தா ।

கோ⁴ராகார: ப்ரக²ரநக²ரோ பீ⁴ஷணப்⁴ரூகுடீக-
ஸ்த்ரைலோக்யாதீ⁴ஶ்வர மநஸி மே வர்தஸே த்வம் ந்ரு’ஸிம்ஹ ॥ 54॥

விஶ்வாதீ⁴ஶே ப்ரப⁴வதி ப³லௌ மாணவீபூ⁴ய பூ⁴ய:
ப்ரு’த்²வீமக்³நீந்த⁴நவிதி⁴க்ரு’தயே யாசமாநோ ஜிக்⁴ரு’க்ஷு: ।

ஆஶு க்ராமந் பு⁴வநமகி²லம் தா⁴த்ரு’நிர்ணிக்தபாத:³
த்வம் தே³வேந்த்³ராவரஜ மநஸா வாமநோ பா⁴விதோऽஸி ॥ 55॥

ஜாதோ மத்⁴யேத⁴ரணி ஜமத³க்³நே:ஸுதோ ரேணுகாயா-
மந்தேவாஸீ த்ரிபுரமதி²து: கார்தவீர்யஸ்ய ஜேதா ।

பாணௌ பி³ப்⁴ரத்பரஶுமதி⁴ஸங்க்³ராமமாஸந்நவிம்ஶாந்
வாராந் க்ஷேப்தா து³ரவநிபு⁴ஜோ தே³வ ராம ஸ்ம்ரு’தோऽஸி ॥ 56॥

ஜாதோ வம்ஶே ஸவிதுர்ரு’ஷிணாஸங்க³தோ ஜாநகீஶ:

ஸ்வைரம் க³ச்ச²ந் வநமத² வியுக்தப்ரியோ த்⁴வஸ்தவாலீ ।

உத்தீர்ணாப்³தி:⁴ கபிகுலப³லோ ராவணஸ்யாபி ஹந்தா
ஸீதாயுக்த: புரமதி⁴வஸந் தே³வ ராம ஸ்ம்ரு’தோऽஸி ॥ 57॥

ஶ்வேதாகாரோ ஹலமுஸலவாந் நீலவஸ்த்ரந்த³தா⁴ந:
கர்ஷந் மத்தஸ்தபநதநயாமாத்தபீதாங்க³ராக:³ ।

நாநாதை³த்யப்ரமத²நபடுர்நாக³ராஜாவதாரோ
பூ⁴மேர்பா⁴ரம் கு³ருமபஹரந் தே³வ ராம ஸ்ம்ரு’தோऽஸி ॥ 58॥

ஜாதோ வம்ஶே துஹிநமஹஸோ கோ³குலே க்ல்ரு’ப்தவாஸ:

கம்ஸத்⁴வம்ஸீ பரிணயமத²ஸ்த்ரீக³ணாநாம் விதந்வந் ।
சைத்³யாராதி:ஸமரஸமயே ஸாரதி:² பாண்டு³ஸூநோ:
தா⁴த்ரீபா⁴ரக்ஷபணநிபுணோ தே³வ க்ரு’ண்ண ஸ்ம்ரு’தோऽஸி ॥ 59॥

அந்தம் ஸங்க³ச்ச²தி கலியுகே³ வர்ணஸங்கீர்ணபா⁴வே-

பா⁴விந்யத்யுத்கடதரமத⁴ர்மே ச வர்திஷ்யமாணே ।
அஶ்வாரூட: ⁴ கரதலசலந்மண்ட³லாக்³ந: க²லௌகா⁴ந்

ப⁴ர்த்ஸ்யந் கல்கித்ரிபு⁴வநபதே கோ⁴ரரூப:ஸ்ம்ரு’தோऽஸி ॥ 60॥
ஶைலே கூடத்ரயவதி பய:ஸிந்து⁴நா வேஷ்டயமாநே

புஷ்போத்³யாநோத³ரகமலிநீம் கா³ஹமாநே க³ஜேந்த்³ரே ।
க்³ராஹக்³ரஸ்தே ஸ்துவதி தத³நுக்³ராஹகஸ்த்வம் த³யாலு-

ஸ்தாக்ஷ்யார்ருட: ⁴ கமலநயந ஸ்மர்யஸே சக்ரதா⁴ரீ ॥ 61॥
தே³வைர்தை³த்யைரபி விமதி²தாது³த்தி²த:க்ஷீரஸிந்தோ: ⁴

ஶ்வேதோஷ்ணீஷீ வலபி⁴து³பலஶ்யாமல: க்ஷேமகார: ।
பி³ப்⁴ரச்சக்ரம் த³ரமத²ஸுதா⁴பூர்ணகும்ப⁴ம் ஜலூகாம்

தோ³ர்பி⁴ர்த⁴ந்வந்தரிரிஹ பி⁴ஷக்³பா⁴வ்யஸே த்வம் முராரே ॥ 62॥
ஶ்ரீகண்டா²ய ப்ரகடிததரௌத்கண்ட்²யமாக்ரீட³மத்⁴யே

ப்ரக்ரீட³ந்தீ து⁴ததநுலதாஸௌஷ்ட²வாதிஷ்ட²மாநா ।
ஸப்⁴ரூப⁴ங்க³ஸ்மிதஸஹசராபாங்க³லீலபி⁴ராமா

தை³த்யாரே த்வம் கபடதருணீ பா⁴வ்யஸே தி³வ்யபே³ஷா ॥ 63॥
நைஷ்கர்ம்யாவிஷ்கரணநிபுண: கர்த³மாபத்யபூ⁴த:
ஸ்வச்ச²ந்தா³த்மா கபிலருசிபி: ⁴ ஶோப⁴மாநோ ஜடாபி: ⁴ ।

தத்த்வஜ்ஞாநம் பரமுபதி³ஶந் தே³வஹூத்யை ஸ்வமாத்ரே
கோ³விந்த³ த்வம் மநஸி கபிலோ வாஸுதே³வ:ஸ்ம்ரு’தோऽஸி ॥ 64॥

து³ஷ்டாத்³வேநாந்முநிஜநமஹாஶாபத: ப்ராப்தநாஶாத்
ஜாதஶ்சாபாடநிவித³லிதக்ஷ்மாத⁴ராயாம் த⁴ராயாம் ।

மேரௌ தோ³க்³த⁴ர்யமிதத⁴நதா⁴ந்யாதி³ விஸ்தாரயந்தம்
த்⁴யாயாமி த்வாம் ப்ரு’து²மதிப்ரு’து²ப்ராப⁴வம் விஶ்வநாத² ॥ 65॥

ப⁴ர்கே³ ப⁴க்தத்ரிதயமபதே² வர்தமாநம் புராணாம்
வாசோயுக்த்யா பரிணதமஹத்³ த்³வேஷமாபாதா³யந்தம் ।

த⁴ர்மஸ்தி²த்யை ப்ரதி²தசரிதம் பு³த்³த⁴ஸம்ஜ்ஞம் முநீந்த்³ரம்
மாயாதே³வீஸுதமயி ஹரே மாயிநநம் பா⁴வயே த்வாம் ॥ 66॥

தா³க்ஷாயண்யாம் ப்ரதி²தயஶஸௌ த⁴ர்மதே³வஸ்ய புத்ரௌ
ஸஞ்ஜாதௌ த்³வௌ மஹிதநரநாராயணாக்²யம் த³தா⁴நௌ ।

ப்ராலேயாத்³ரேஸ்தடபு⁴வி ப³த³ர்யாஶ்ரமே ஸம்வஸந்தௌ
ரக்ஷாஹேதும் ஜக³தி ப⁴க³வந் பா⁴வயாமி த்வத³ம்ஶம் ॥ 67॥

ஸௌந்த³ர்யஶ்ரீலலிதவபுஷம் க்ல்ரு’ப்தஸம்ந்யாஸாவேஷம்
தி³வ்யம் தி³க்³வாஸஸமத இத:ஸ்த்ரீஸஹாயம் சரந்தம் ।

அத்⁴யாத்மஜ்ஞைர்முநிபி⁴ரபி⁴த:ஸ்தூயமாநம் முநீந்த்³ரம்
த³த்தாத்ரேயம் மநஸி ப⁴க³வந் பா⁴வயாமி த்வத³ம்ஶம் ॥ 68॥

ரேவாஸ்ரோதோவிஹரணபரம் ப்ரஸ்பு²ரத்³தோ:³ஸஹஸ்ரம்
தா⁴த்ரீரக்ஷாபரமபரிமேயாத்மவீர்யாநுபா⁴வம் ।

த³த்தாத்ரேயாது³பக³தவரம் கார்தவீர்யார்ஜுநம் த்வாம்
கீர்திஸ்தோமாஜ்ஜநிதபு⁴வநம் பா⁴வயே ஶ்ரீநிவாஸம் ॥ 69॥

பாராஶர்யா பரிணததநுர்பீ³ஜஶக்த்யா ஶ்ருதீநாம்
வ்யாஸம் குர்வந் ப³ஹுவித⁴புராணேதிஹாஸப்ரணேதா ।

வேதா³ந்தார்த²ப்ரகாஶஸ்துதிமுபநயந் பூர்ணஶிஷ்யப்ரஶிஷ்ய:
க்ரு’ஷ்ணத்³வைபாயநமுநிவர:ஸ்மர்யஸே த்வம் முகுந்த³ (?) ॥ 70॥

வேலாகா⁴தப்ரசலிதமஹாவீசிஜாலப்ரஸர்ப-।
த்பே²நாவர்தம் த⁴வளஸலிலோத்³ப்⁴ராந்தயாத:³கத³ம்ப³ம் ।

நாநாரத்நத்³யுதிதரலிதாகா³த⁴க³ர்ப⁴ப்ரதே³ஶம்
து³க்³தா⁴ம்போ⁴தி⁴ம் மநஸி ப⁴க³வந் பா⁴வயே த்வந்நிவாஸம் ॥ 71॥

புஷ்யத்கல்பத்³ருமஸுரலதாஜ்ரு’ம்பி⁴தாமோத³பா⁴ரம்

நாநாபக்ஷிப்ரவரலலிதாப³ந்த⁴நாத³ப்ரபஞ்சம் ।
ப்⁴ரு’ங்க³ஶ்ரேணீரவமுக²ரிதம் மந்த³வாதாபி⁴ராமம்

ஶ்வேதத்³வீபம் தவ பத³மிமம் தே³வ ஸம்பா⁴வயாமி ॥ 72॥
உத்³யாநோத்³யத்குஸுமநிகரம் கோ³புராப³த்³த⁴ஸாலம்

ரத்²யாஶ‍்ரு’ங்கா³டகவிலஸிதம் கேதநோத்³யத்பதாகம் ।
ப்ராஸாதா³க்³ரஸ்பு²ரிதவலபீ⁴பா⁴க³முத்தங்க³ஸௌத⁴ம்

வாஸஸ்தா²நம் மநஸி கலயே பத்³மநாப⁴ த்வதீ³யம் ॥ 73॥
ஆஶாபாலாந் ஸஹிதத³யிதாந் ஸப்ரியாந் தே³வயோநீந்

தே³வப்³ரஹ்மக்ஷிதிபதிமுநீந் ப⁴க்திபா⁴ரைர்விநம்ராந் ।
த்வத்பாதா³ப்³ஜப்ரணமநபராந் ப⁴க்திபா⁴ராவநம்ராந்

பர்யந்தஸ்தா²ந் பரமபுருஷ த்வந்மயாந்பா⁴வயாமி ॥ 74॥
தத்த்வஜ்ஞாநப்ரவணஹ்ரு’த³யாந் பூ⁴யஶோऽப்⁴யஸ்தயோகா³ந்

ஜ்யோதிர்ஜாலப்ரஸரதரலாந்நித்யகௌமாரயுக்தாந் ।
ப்³ரஹ்மாண்டா³ந்தப்⁴ரமணநிபுணாநுஜ்ஜ்வலத்த்வத்பதா³ப்³ஜ-

ப்ராப்தாந் பத்³மாரமண ஸநகாத்³யாந் முநீந் பா⁴வயாமி ॥ 75॥
பூ⁴ஷாவேஷாத்³யதி⁴கஸுப⁴கா³ந் தோ³ஶ்சதுஷ்காபி⁴ராமாந்

மேக⁴ஶ்யாமாந் கபிஶவஸநாந் பா²லப³த்³தா⁴ர்த⁴புண்ட்³ராந் ।
தீ³ர்கா⁴பாங்கா³ந் ப்ரஹஸிதமுகா²ந் ப⁴க்தலோகைகப³ந்தோ⁴

நாத² த்வத்பார்ஷத³வ்ரு’ஷவராந்நந்த³முக்²யாந் ஸ்மராமி ॥ 76॥
ப⁴க்திப்ரஹ்வம் முகுலிதத்³ரு’ஶம் ப்ராஞ்ஜலிம் ப்ராந்தஸம்ஸ்த²ம்

நாமாந்யுச்சை:ஸ்வரமுக²ரிதாப்⁴யாஶமுச்சாரயந்தம் ।
ஆஹ்லாதா³ர்தை³ மநஸி விகஸத்த்வத்ஸ்வரூபப்ரகாஶம்

ப்ரஹ்லாதா³க்²யம் நலிநநயந த்வத்ப்ரியம் சிந்தயாமி ॥ 77॥
ஸங்கா³யந்தௌ க³மகக³திமந்மூர்ச²நாக்³ராமபி⁴ந்ந-
ஶ்ருத்யாரூட⁴ஸ்வரபரிணமத்³ராக³ஹ்ரு’த்³யம் விபஞ்சயா ।

நாநாவந்தி³ப்ரவரஸஹிதௌ கா³யகௌ தாவகீநௌ
ஸாக்ஷாதீ³க்ஷே மநஸி ப⁴க³வந்நாரத³ம் தும்பு³ரும் ச ॥ 78॥

கிஞ்சித்³விஸ்ரம்ஸிதகசப⁴ரா: பூர்ணஸர்வாங்க³ப⁴ங்கீ³-
ர்நேபத்²யஶ்ரீமது⁴ரிமஜுஷோ மஞ்ஜுஶிஞ்ஜாநபூ⁴ஷா: ।

பார்ஶ்வே ஸ்தி²த்வா லலிதலலிந்த சாமரம் சாரயந்தீ:

பஶ்யாம்யந்ததி³திஸுதரிபோ சாமரக்³ராஹிணீஸ்தே ॥ 79॥
அப்⁴யாஶஸ்த²ம் பு⁴ஜக³படலீபூ⁴ஷிதோத்³தீ³ப்தகா³த்ரம்

பக்ஷக்ஷேபக்ஷுபி⁴தபு⁴வநம் சண்ட³துண்ட³ப்ரகாண்ட³ம் ।
ஆபிங்கா³க்ஷம் கநககபிஶஜ்யோதிஷம் வாஹநம் தே

தார்க்ஷ்யம் வீக்ஷே மநஸி கரப³த்³தா⁴ஞ்ஜலிம் கஞ்ஜநாப⁴ ॥ 80॥
ஶூத்குர்வந்தம் ப²ணத³ஶஶதீவிஸ்பு²ரத்³ரத்நஜாலம்

த³ம்ஷ்ட்ராகோடித்³விதயவிலஸச்சண்ட³துண்டா³ந்தராலம் ।
ஶ்வேதாகாரம் தரலபவநாஹாரதோ வர்த⁴மாநம்

பர்யங்கஸ்த²ம் மநஸி கமலாகாந்த பஶ்யாம்யநந்தம் ॥ 81॥
ஜ்யோதிர்ஜாலஜ்வலிதவபுஷ: ப்ராஞ்ஜலீந் ப்ராஜ்யவித்³யாந்

உச்சைரப்⁴யுச்சரிதஜயஶப்³த³ஸ்வநாத்⁴மாபிதாஶாந் ।
மூர்தாந் தை³த்யப்ரமத²நபராநாயுதௌ⁴கா⁴ந் ப்ரபா⁴தே

சித்தாபோ⁴க:³ ப்ரகடயதி மே ஶங்க²சக்ரப்ரதா⁴நாந் ॥ 82॥
பீதஶ்யாமப்ரப⁴தநுலதே ரக்தபீதாங்க³ராக³-
க்ஷௌமாபோ⁴கே³ மகுடகடகாத்³யுஜ்ஜ்வலந் பூ⁴ஶிதாட்⁴யே ।

ஸௌந்த³ர்யோத்³யத்தருணிமதி³லாஸாஞ்சிதே பார்ஶ்வஸம்ஸ்தே²
ஸங்க³ச்சே²தே ஹ்ரு’தி³ மம ஹரே த்வத்ப்ரியே ஶ்ரீத⁴ரண்யௌ ॥ 83॥

ரத்நப்⁴ராஜத்கநகமகுடம் குஞ்சிதாநீலகேஶம்
வேல்லத்ஸாந்த்³ராலகமலிகஸம்பா⁴ஸமாநோர்த்⁴வபுண்ட்³ரம் ।

ப்⁴ரூவிக்ஷேபாஞ்சிதமபி⁴நவாம்போ⁴ஜபத்ராயதாக்ஷம்
ஸாக்ஷாதீ³க்ஷே மநஸி மது⁴வித்⁴வம்ஸந த்வத்ஸ்வரூபம் ॥ 84॥

கர்ணாப்⁴யுத்³யந்மகரவிலஸத்குண்ட³லம் துங்க³நாஸம்
த³ந்தஜ்யோத்ஸ்நாமது⁴ரமத⁴ரஜ்யோதிஷா ஶோப⁴மாநம் ।

க³ண்டா³போ⁴கோ³ட்³ட³மரஸுஷமம் கௌஸ்துபோ⁴ல்லாஸிகண்ட²ம்
ஸாக்ஷாதீ³க்ஷே மநஸி மது⁴வித்⁴வம்ஸந த்வத்ஸ்வரூபம் ॥ 85॥

ஹாராப்⁴யந்தஸ்ஸ்பு²ரிததுளஸீதா³மவந்யஸ்ரகா³ட்⁴யம்
ஶ்ரீவத்ஸாங்கப்ரதி²நகு⁴ஸ்ரு’ணாமோதி³வக்ஷோவிபா⁴க³ம் ।

தீ³ப்தஸ்வர்ணாங்க³த³வலயகேயூரவத்³தோ³ஶ்சதுஷ்கம்
ஸாக்ஷாதீ³க்ஷே மநஸி மது⁴வித்⁴வம்ஸந த்வத்ஸ்வரூபம் ॥ 86॥

உத்³யத்³ரோமாவலிவலியுதம் ப்ரஸ்பு²ரத்³து³ந்த³ப³ந்த⁴ம்
லோகேஶாட்⁴யாஸிதவிகசபத்³மோல்லஸந்நாபி⁴ரந்த்⁴ரம ।

காஞ்சீதா³மாஞ்சிதகடிதடம் பீதகௌஶேயவஸ்த்ரம்
ஸாக்ஷாதீ³க்ஷே மநஸி மது⁴வித்⁴வம்ஸந த்வத்ஸ்வரூபம் ॥ 8॥

ஆபீநோருத்³விதயமதுலாகாரஜாநுப்ரதே³ஶம்
ப்⁴ராஜஜ்ஜங்கா⁴யுக³ளஸுஷமாபோ⁴க³மாகூ³ட⁴கு³ல்ப²ம் ।

கூர்மாகாரப்ரபத³மதி⁴காதாம்ரபாதா³ரவிந்த³ம்
ஸாக்ஷாதீ³க்ஷே மநஸி மது⁴வித்⁴வம்ஸந த்வத்வரூபம் ॥ 88॥

காலாம்போ⁴தா³ஜ்ஜநநவகலாயப்ரஸூநாபி⁴ராமம்
ஶ்யாமஜ்யோதிஷ்படலபரிவேஷாஞ்சிதம் சாருவேஷம ।

ஸர்வாங்கீ³ணப்ரகடநப²லாவந்யபூர்ணப்ரகாஶம் (ப²லாவந்த்⁴ய)
ஸாக்ஷாதீ³க்ஷே மநஸி மது⁴வித்⁴வம்ஸந த்வத்ஸ்வரூபம் ॥ 89॥

உத்³யந்மந்த³ஸ்மிதமது⁴ரிமோத்³பா⁴ஸிவக்த்ராரவிந்த³ம்
காருண்யாம்ப:⁴ப்ரஸரலஹரீபூர்ணநேத்ராரவிந்த³ம் ।

யோகீ³ந்த்³ராந்த:கரணமது⁴லிட்ஸேவ்யபாதா³ரவிந்த³ம்
ஸாக்ஷாதீ³க்ஷே மநஸி மது⁴வித்⁴வம்ஸந த்வத்ஸ்வரூபம் ॥ 90॥

பாதாலாங்க்⁴நிம் த⁴ரணிவலயம் ஶ்ரோணிபா⁴க³ம் விஹாய
மத்⁴யோத்³தே³ஶம் ஸுரபுரமுக²ம் ப்³ரஹ்மலோகோத்தமாங்க³ம் ।

பா⁴ஸ்வச்சந்த்³ரேக்ஷணமநிலநிஶ்வாஸமம்போ⁴தி⁴வீர்யம்
த்⁴யாயாம்யந்தஸ்த்ரிபு⁴வநபதே பூருஷம் த்வாம் விராஜம் ॥ 91॥

பூ⁴தாத்மாநம் பு⁴வநவிததம் பூ⁴திஸர்வஸ்வபா⁴ஞ்ஜ
பு⁴க்தேர்முக்தேரபி ச விஷயம் பூ⁴ரிகாருண்யபூர்ணம் ।

பூ⁴தக்³ராமப்ரப⁴வவிப⁴வம் பூ⁴ர்பு⁴வ:ஸ்வர்நிதா⁴நம் ।
பூ⁴யோ பூ⁴யோ மநஸி ப⁴க³வந் பா⁴வயேயம் ப⁴வந்தம் ॥ 92॥

மாயாதீதம் மநநவிஷயம் மௌநபா⁴ஜாம் முநீநாம்
காலாத்மாநம் கலிமலமுஷம் காரணம் காரணாநாம் ।

து³ர்விஜ்ஞேயம் நிக³மவசஸா முக்²யாவாக்யார்த²ஸாரம்
தேஜோரூபம் த்ரிபு⁴வநபதே சேதஸா த்வாம் ஸ்மராமி ॥ 93॥

ஆத்மாராமம் விபுலமமலம் வாக்ப்ரபஞ்சாதிவ்ரு’த்தம்
த்³வந்த்³வாதீதைர்விஷயவிமுகை²ர்யோகி³பி⁴ஶ்சிந்த்யமாநம் ।

ஆவிர்பூ⁴தஸ்வரஸபரமாநந்த³நிஷ்யந்த³ஸாந்த்³ரம்
விஶ்வோத்பத்திஸ்தி²திலயகரம் த்வாம் முராரே ஸ்மராமி ॥ 94॥

முக்திஸ்தா²நம் முநிஜநமநோமந்தி³ரம் மூர்திஹீநம்
நாநாகாரம் நிருபமமஸங்க்²யாதவீர்யாநுபா⁴வம் ।

நிர்வ்யாபாரம் விவித⁴விப⁴வம் நிர்மலம் நிர்விகல்பம்
விஶ்வாகாரம் பரமபுருஷ த்வாமஹம் பா⁴வயாமி ॥ 95॥

ஸ்தூ²லம் ஸூக்ஷ்மம் கு³ருலகு⁴ஸமுத்துங்க³முச்சைர்க³பீ⁴ரம்
தீ³ப்ரம் ஶாந்தம் தரலமசலவ்யக்தமவ்யக்தரூபம் ।

ஸர்வாத்⁴யக்ஷம் ஸகலகருணாகோ³சரம் லூதமாயம்
மாயாஹீநம் மநஸி கலயே தே³வ ரூபம் த்வதீ³யம் ॥ 96॥

ஸத்தாமாத்ரம் விக்ரு’திரஹிதம் வ்யாப்தமாத்³யந்தஶூந்யம்
ஸம்வித்³ரூபம் கு³ணக³ணநிகாவிக்ரமாஹ்லாத³பூர்ணம் ।

ஶுத்³த⁴ம் பு³த்³த⁴ம் விக⁴டிததமோப³ந்த⁴மாத்மப்ரகாஶம்
ப்ரத்யக்³பூ⁴தம் தவ முரரிபோ ரூபமந்த:ஸ்ஸ்மராமி ॥ 97॥

ஸர்வஸ்மாத³ப்யுபரி விலஸத்ஸர்வபூ⁴தாத்மபூ⁴தம்
ஸர்வாகாரப்ரகடநபரம் ஸர்வதேஜோநிதா⁴நம் ।

ஸர்வாபாயக்ஷபணநிபுணம் ஸர்வலோகப்ரதா⁴நம்
த்வத்³ரபம் மே லஸது ஹ்ரு’த³யாம்போ⁴ருஹே தே³வதே³வ ॥ 98॥

நிர்வாணாக்²யம் நிகி²லஜக³தாமாஶ்ரயம் து³ர்விபா⁴வ்யம்
ப⁴வ்யம் தி³வ்யம் ப⁴வஜலநிதே: ⁴ பாரமுச்சைரயந்தம் ।

ஸச்சித்ஸௌக்²யாத்மகமுபநிஷந்முக்²யவாக்யப்ரபஞ்ச-
வ்யாக்²யாயோக்³யம் பரமபுருஷ த்வத்ஸ்வரூபம் ஸ்மராமி ॥ 99॥

ஸத்யம் ஜ்ஞாநம் முஹுரபி மஹாயோகி³பி⁴ஶ்சிந்த்யமாநம்
பூர்ணாநந்தா³ம்ரு’தலஹரிகாஜாலமாந்யம் துரீயம் ।

ஓங்காரார்த²ம் பரமமம்ரு’தம் த்வந்நிஷேதா⁴வஶேஷம்
ப்³ரஹ்மாத்³வைதம் பரமபுருஷ ஸ்வாத்மபோ³த⁴ம் ஸ்மராமி ॥ 100॥

ஸ்தோத்ரம் விஷ்ணோரிதி ம்ரு’து³பதை:³ஸுப்ரப³ந்தை: ⁴ ஶதேந
ஶ்லோகைரேபி⁴ர்விரசிதமித³ம் ப⁴க்திஸம்வர்த⁴நாக்²யம் ।

ப⁴க்த்யா யுக்த: பட²தி க²லு ய: ப்ராதருத்தா²ய நித்யம்
ப்ராணாபாயே வ்ரஜதி ஹி ஹரேர்தா⁴ம நிர்வாணநாம ॥ 101॥

இத³ம் ஸ்தோத்ரம் படே²ந்நித்யம் யோ நர: ப்ராதருத்தி²த: ।
ப⁴க்திஸம்வர்த⁴நம் நாம ஸ யாதி பரமம் பத³ம் ॥ 102॥
ப⁴க்திஸம்வர்த⁴நம் நாம ஶ்லோகாநாம் ஶதகம் மயா ।
ப்³ரஹ்மத³த்தாபி⁴தா⁴நேந ஸ்தோத்ரம் விஷ்ணோர்விநிர்மிதம் ॥ 103॥
॥ இதி ஶ்ரீப⁴க்திஸம்வர்த⁴நஶதகே உத்தரபா⁴க:³ஸம்பூர்ண: ॥
இதி ப⁴க்திஸம்வர்த⁴நஶதகம் ஸம்பூர்ணம் ।

